
retour; ils fe rembarquent, & en peu de temps ils
amenent leurs familles toutes remplies de ioye & de
contentement de voir en vie ceux que le bruit auoit
logé entre les morts. Ce n’eft plus le feul trafic de la
terre qui les ameine: [197] Ils viennent pour receuoir
les Sacremens, pour prefenter au baptefme leurs
enfans nouueaux nez, les Cathecumenes pour eftre
baptifez, en vn mot: ils viennent pour rendre compte
de leur confcience, & de ce qu’ils ont fait depuis
qu'ils n’ont veu leurs Peres. Tout cela fe fait auec
vne candeur qui n’eft pas quafi conceuable, qu’a ceux
qui l'experimentent: les petits & les grands, les
baptifez & les non baptifez {¢auoient toutes leurs
prieres, & le petit deuoir d’vn bon Chreftien, ceux-
12 mefme qui iamais n’auoient veu d’'Europeans,
eftoient inftruis en forte qu’il ne leur manquoit plus
que le baptefme.

Le Pere qui les receut ne s’eftant peu trouuer le
foir en leurs cabanes pour les faire prier Dieu, d’'au-
tant qu'ils eftoient dans le fort, & que le pont eftoit
leué, apprit le lendemain de quelques Frangois, que
ces bonnes gens les auoient rauis, ils m’ont touché
& cofondu difoit 1'vn deux; ils ont employé vn gros
quart d’heure en leurs prieres qu'ils faifoient pofé-
ment doucement & fans bruit. Le Pere voulut
éprouuer {i ce que difoit ce Francois eftoit veritable,
il fe trouua le lendemain dans leurs cabanes, & leur
dit, faites vos prieres [198] [c]lomme vous les faites
dans les bois, ie ne fuis pas venu pour les faire: mais
pour y répondre auec vous. Leur Capitaine nommé
Paul Yetam$rat s'addreffant auffi-toft & 1'va de fes
gens luy dit, Michel puis que le Pere ne veut pas
parler, fais nous les prieres comme tu les fais tous



